
BOSH MUHARRIR: 

Isanova Feruza Tulqinovna 

 
TAHRIR HAY’ATI: 
 

07.00.00- TARIX FANLARI: 

Yuldashev Anvar Ergashevich – tarix fanlari doktori, 
siyosiy fanlar nomzodi, professor;  

Mavlanov Uktam Maxmasabirovich – tarix fanlari 
doktori, professor; 

Xazratkulov Abror – tarix fanlari doktori, dotsent; 

Tursunov Ravshan Normuratovich – tarix fanlari 
doktori; 

Xolikulov Axmadjon Boymahammatovich – tarix 
fanlari doktori; 

Gabrielyan Sofya Ivanovna – tarix fanlari doktori, 
dotsent; 

Saidov Sarvar Atabullo o‘g‘li – katta ilmiy xodim, 
Imom Termiziy xalqaro ilmiy-tadqiqot markazi, 
ilmiy tadqiqotlar bo‘limi. 

 

08.00.00- IQTISODIYOT FANLARI: 

Karlibayeva Raya Xojabayevna – iqtisodiyot fanlari 
doktori, professor; 

Nasirxodjayeva Dilafruz Sabitxanovna – iqtisodiyot 
fanlari doktori, professor; 

Ostonokulov Azamat Abdukarimovich – iqtisodiyot 
fanlari doktori, professor; 

Arabov Nurali Uralovich – iqtisodiyot fanlari doktori, 
professor; 

Xudoyqulov Sadirdin Karimovich – iqtisodiyot 
fanlari doktori, dotsent; 

Azizov Sherzod O‘ktamovich – iqtisodiyot fanlari 
doktori, dotsent; 

Xojayev Azizxon Saidaloxonovich – iqtisodiyot 
fanlari doktori, dotsent 

Xolov Aktam Xatamovich – iqtisodiyot fanlari 
bo‘yicha falsafa doktori (PhD), dotsent; 

Shadiyeva Dildora Xamidovna – iqtisodiyot fanlari 
bo‘yicha falsafa doktori (PhD), dotsent v.b,; 

Shakarov Qulmat Ashirovich – iqtisodiyot fanlari 
nomzodi, dotsent,; 

Jabborova Charos Aminovna - iqtisodiyot fanlari 
bo‘yicha falsafa doktori (PhD). 

 

09.00.00- FALSAFA FANLARI: 

Hakimov Nazar Hakimovich – falsafa fanlari doktori, 

professor; 

Yaxshilikov Jo‘raboy – falsafa fanlari doktori, 

professor; 

G‘aybullayev Otabek Muhammadiyevich – falsafa 

fanlari doktori, professor; 

Saidova Kamola Uskanbayevna – falsafa fanlari 

doktori; 

Hoshimxonov Mo‘min – falsafa fanlari doktori, 

dotsent; 

O‘roqova Oysuluv Jamoliddinovna – falsafa fanlari 

doktori, dotsent; 

Nosirxodjayeva Gulnora Abdukaxxarovna – falsafa 

fanlari nomzodi, dotsent; 

Turdiyev Bexruz Sobirovich – falsafa fanlari doktori 

(DSc), Professor. 

 

10.00.00- FILOLOGIYA FANLARI: 

Axmedov Oybek Saporbayevich – filologiya fanlari 
doktori, professor; 

Ko‘chimov Shuxrat Norqizilovich – filologiya fanlari 
doktori, dotsent; 

Hasanov Shavkat Ahadovich  – filologiya fanlari 
doktori, professor; 

Baxronova Dilrabo Keldiyorovna –  filologiya fanlari 
doktori, professor; 

Mirsanov G‘aybullo Qulmurodovich – filologiya 
fanlari doktori, professor;  

Salaxutdinova Musharraf Isamutdinovna – filologiya 
fanlari nomzodi, dotsent; 

Kuchkarov Raxman Urmanovich – filologiya fanlari 
nomzodi, dotsent v/b; 

Yunusov Mansur Abdullayevich – filologiya fanlari 
nomzodi; 

Saidov Ulugbek Aripovich – filologiya fanlari 
nomzodi, dotsent; 

Qodirova Muqaddas Tog‘ayevna - filologiya fanlari 
nomzodi, dotsent. 

12.00.00- YURIDIK FANLAR: 

Axmedshayeva Mavlyuda Axatovna – yuridik fanlar 
doktori, professor; 

Muxitdinova Firyuza Abdurashidovna – yuridik 
fanlar doktori, professor; 

Esanova Zamira Normurotovna – yuridik fanlar 
doktori, professor, O‘zbekiston Respublikasida 
xizmat ko‘rsatgan yurist; 

Hamroqulov Bahodir Mamasharifovich – yuridik 
fanlar doktori, professor v.b.,; 

Zulfiqorov Sherzod Xurramovich – yuridik fanlar 
doktori, professor; 

Xayitov Xushvaqt Saparbayevich – yuridik fanlar 
doktori, professor; 

Asadov Shavkat G‘aybullayevich – yuridik fanlar 
doktori, dotsent; 

Ergashev Ikrom Abdurasulovich – yuridik fanlari 
doktori, professor; 

Utemuratov Maxmut Ajimuratovich – yuridik fanlar 
nomzodi, professor; 

Saydullayev Shaxzod Alixanovich – yuridik fanlar 
nomzodi, professor; 

Hakimov Komil Baxtiyarovich – yuridik fanlar 
doktori, dotsent; 

Yusupov Sardorbek Baxodirovich – yuridik fanlar 
doktori, professor; 

Amirov Zafar Aktamovich – yuridik fanlar doktori 
(PhD); 

Jo‘rayev Sherzod Yuldashevich – yuridik fanlar 
nomzodi, dotsent; 

Babadjanov Atabek Davronbekovich – yuridik fanlar 
nomzodi, professor; 

Normatov Bekzod Akrom o‘g‘li — yuridik fanlar 
bo‘yicha falsafa doktori; 

Rahmatov Elyor Jumaboyevich — yuridik fanlar 
nomzodi; 

 

13.00.00- PEDAGOGIKA FANLARI: 

Xashimova Dildarxon Urinboyevna – pedagogika 
fanlari doktori, professor; 

Ibragimova Gulnora Xavazmatovna – pedagogika 
fanlari doktori, professor; 

Zakirova Feruza Maxmudovna – pedagogika fanlari 
doktori; 

Kayumova Nasiba Ashurovna – pedagogika fanlari 
doktori, professor; 

Taylanova Shoxida Zayniyevna – pedagogika fanlari 

doktori, dotsent; 

Jumaniyozova Muhayyo Tojiyevna – pedagogika 
fanlari doktori, dotsent; 

Ibraximov Sanjar Urunbayevich – pedagogika fanlari 
doktori; 

Javliyeva Shaxnoza Baxodirovna – pedagogika 
fanlari bo‘yicha falsafa doktori (PhD); 

Bobomurotova Latofat Elmurodovna — pedagogika 
fanlari bo‘yicha falsafa doktori (PhD). 

 

19.00.00- PSIXOLOGIYA FANLARI: 

Karimova Vasila Mamanosirovna – psixologiya 
fanlari doktori, professor, Nizomiy nomidagi 
Toshkent davlat pedagogika universiteti; 

Hayitov Oybek Eshboyevich – Jismoniy tarbiya va 
sport bo‘yicha mutaxassislarni qayta tayyorlash va 
malakasini oshirish instituti, psixologiya fanlari 
doktori, professor 

Umarova Navbahor Shokirovna– psixologiya fanlari 
doktori, dotsent, Nizomiy nomidagi Toshkent davlat 
pedagogika universiteti, Amaliy psixologiyasi 
kafedrasi mudiri; 

Atabayeva Nargis Batirovna – psixologiya fanlari 
doktori, dotsent; 

Shamshetova Anjim Karamaddinovna – psixologiya 
fanlari doktori, dotsent; 

Qodirov Obid Safarovich – psixologiya fanlari doktori 
(PhD). 

 

22.00.00- SOTSIOLOGIYA FANLARI: 

Latipova Nodira Muxtarjanovna – sotsiologiya 
fanlari doktori, professor, O‘zbekiston milliy 
universiteti kafedra mudiri; 

Seitov Azamat Po‘latovich – sotsiologiya fanlari 
doktori, professor, O‘zbekiston milliy universiteti; 

Sodiqova Shohida Marxaboyevna – sotsiologiya 
fanlari doktori, professor, O‘zbekiston xalqaro islom 
akademiyasi. 

 

23.00.00- SIYOSIY FANLAR 

Nazarov Nasriddin Ataqulovich –siyosiy fanlar 
doktori, falsafa fanlari doktori, professor, Toshkent 
arxitektura qurilish instituti; 

Bo‘tayev Usmonjon Xayrullayevich –siyosiy fanlar 
doktori, dotsent, O‘zbekiston milliy universiteti 
kafedra mudiri. 

ОАK Ro‘yxati 

Mazkur jurnal Vazirlar Mahkamasi huzuridagi Oliy attestatsiya komissiyasi Rayosatining 2022-yil  
30-noyabrdagi 327/5-son qarori bilan tarix, iqtisodiyot, falsafa, filologiya, yuridik va pedagogika fanlari 
bo‘yicha ilmiy darajalar yuzasidan dissertatsiyalar asosiy natijalarini chop etish tavsiya etilgan ilmiy 
nashrlar ro‘yxatiga kiritilgan. 

 

“Ijtimoiy-gumanitar fanlarning dolzarb 

muammolari” elektron jurnali 2020-yil  

6-avgust kuni 1368-sonli guvohnoma bilan 

davlat ro‘yxatiga olingan. 

Muassis: “SCIENCEPROBLEMS TEAM” 

mas’uliyati cheklangan jamiyati 

 

Tahririyat manzili: 

100070. Toshkent shahri, Yakkasaroy 

tumani, Kichik Beshyog‘och ko‘chasi, 

70/10-uy. Elektron manzil: 

scienceproblems.uz@gmail.com 

Bog‘lanish uchun telefon: 

(99) 602-09-84 (telegram). 

Kirish. Har bir xalqda oʻzlikni anglash – u yoki bu etnik guruhga mansubligini 

tushunishi, idrok etishi, his qilishdir. Maʼlumki, oʻzlikni anglash bu etnik oʻzlikni anglash bilan 

bogʻliq boʻlib, yaʼni etnik guruh yashovchanligini va uning taraqqiyotini belgilashida alohida 

oʻrin tutadi. Oʻzining kelib chiqishi, tarixiy taqdiri, madaniy qadriyatlari haqida jamoaviy 

tasavvurlarga ega boʻlgan koʻplab etnik jamoalar va xalqlar dunyoda koʻp boʻlib, shulardan biri 

loʻlilar ajdodlarining etnik tarixi qanday kechganligi, ota-bobolari qaysi yurtlarda boʻlganligi, 

qanday xoʻjalik mashgʻuloti bilan shugʻullanganligini asta-asta unutishyapti.  

Bugungi kunda oʻzlikni anglashning kognitiv tarkibiy qismi nisbatan pastligi zamonaviy 

jamiyatda yoshlarning oʻzligini anglashi oʻzgarib borayotganligi, aralash nikohlarning paydo 

boʻlishi sababli ijtimoiylashuv, yaʼni milliy madaniyat va tarixiy xotiradan oʻzlarini unutishga 

harakat qilishmoqda. Shuningdek, loʻli yoshlarining madaniy qadriyatlari tizimida oʻzaro 

ijtimoiy va madaniy muhitga moslashuvchanligini kuzatish mumkin. Moslashuvchanlik 

yoshlarning hayotiy maqsadlarini va qarashlarini oʻzgartiradi.  

Hozirda butun yer yuzida keng tarqalgan loʻlilar etnologiyasini oʻrganishda ham 

yuqorida koʻrsatilgan yondashuvlar yaxshi samara bermoqda. Ammo, loʻlilar mavzusi mahalliy 

va jahon tadqiqotchilari tomonidan aksariyat hollarda voqea-hodisalarga asoslanib oʻrganilgan. 

Ijtimoiy, madaniy, siyosiy, diniy va gender tarixining tadqiqotlari nisbatan kamroq bajarilgan. 

Adabiyotlar tahlili va metodologiya. Surxon vohasida loʻlilar boshqa xalqlardan farqli 

tarzda ajralgan holdagi hayot tarzi va anʼanaviy madaniyatini saqlab kelmoqda. Anʼanaviy 

madaniyatining saqlanishi maʼlum maʼnoda ularning azaliy kasbi tilanchilikni davom ettirishiga 

omil boʻlib xizmat qilmoqda. Qolaversa, tilanchilikning borligi ularni atrofdagi boshqa aholidan 

ajralib turishiga sabab boʻlmoqda. Bu esa ularning boshqa xalqlarga qoʻshilib ketmasligi, 

oʻzlarining oʻzligini anglashga asos boʻlmoqda. 

Mahalliylashgan loʻlilarning ijtimoiy hayotida asrlar davomida etnik jarayonlar, ularning 

turmush tarzini oʻzgarishiga, nisbatan tezroq oʻtroq hayotga oʻtishiga olib kelgan. Ular tuman 

va shaharlardagi aholidan dehqonchilik, hunarmandchilik, savdo-sotiq kabi yangi kasblarni 

oʻzlashtirishib borishgan. Natijada, anʼanaviy mashgʻulot tilanchilikka ehtiyoj qolmagan. Asosiy 

daromad manbaini tilanchilikda deb bilish, degan gʻoya oʻz kuchini yoʻqota boshladi. Mehnat 

muhojirligida ishlash barobarida ular yangi-yangi hunar va kasblarni egallay boshlashdi. 

Loʻlilar tumanlarning markazlardan uzoqda joylashgan qishloqlarga koʻchib ketishgan 

yoki borib joylashishgan. Shaharlashgan yoki sanoatlashgan markazlardan yiroqda boʻlgan 

qishloqlarda, ular tabiiyki anʼanaviy mashgʻulot hisoblangan tilanchilik qila olmagan. Bu 

yerlarda eng qulay mashgʻulot dehqonchilik va chorvachilik boʻlganligi bois ular tilanchilikdan 

voz kechib, dehqonchilik va chorvachilik bilan shugʻullanishgan. Shu tarzda oʻzlikni anglashda 

oʻziga xos oʻzgarishlar sodir boʻlgan.  

Loʻlilarga xos mentalitet uzoq tarixiy jarayonda shakllanib, xoʻjalik faoliyati va tabiiy 

sharoitidan kelib chiqqan holda hayot tarzini oʻzida mujassamlashtirgan. 1956-yil 5-oktyabrda 

SSSR Oliy soveti Rayosatining “Loʻlilarni turgʻunlashtirish va ularni ijtimoiy mehnatga jalb 

qilish” haqida Farmonning [6] qabul qilinishi, ularning oʻtroq hayot tarziga oʻtishini 

tezlashtirgan omillardan biri hisoblanadi. Ammo, loʻlilar bir joyda turib qolmaslik, doimiy 

harakatda boʻlish, atrofdagi mahalla va qishloqlarni aylanib kelish ular uchun tark etib boʻlmas 

odat boʻlib qolgan. 

Muhokama va natijalar. Xalqlarning mentaliteti madaniy munosabatlar jarayonida 

oʻsha etnosning ong va ruhiyat tizimiga joylashadi. Har bir shaxsga bolaligidanoq ona tili, xalq 

ogʻzaki ijodi, maishiy sharoitlarni oʻzlashtirish orqali oʻz xalqining mentaliteti singib boradi. 

Bolalik davridan mentalitet shakllanib borib, shaxs oʻzida milliy madaniyatini va u yashab 

turgan madaniy muhit bilan bogʻlik yuzaga kelgan yangi koʻrinishlarni ham qamrab oladi.  

Toʻgʻrisi shundan iboratki, har qanday inson ham hayoti mobaynida oʻzi uchun yangi bir 

madaniy muhit doirasiga tushib qolgan paytlarda, mentaliteti ham oʻzgarib borishi mumkin 

ekan. Masalan, loʻlilar ilgarigi zamonlarda darbadar hayot kechirishganligi maʼlum. Maʼlumki, 

loʻlilar keyinchalik turgʻunlashib, biron-bir hududda muqim yashay boshlagach, atrofdagi 

mahalliy aholi bilan oʻzaro ishonch juda muhim ekanligini tushunishgan. Loʻlilarning turmush 

tarzi, shugʻullanayotgan mashgʻuloti, yurish-turishi, muomalasi va boshqa shu kabi omillar 

atrofdagilarda shunday tasavvurlarning hosil boʻlishiga olib kelgan boʻlishi mumkin. 

Loʻlilar kiyinishidagi ayrim elementlar asrlar davomida ham oʻzgarmaganligiga guvoh 

boʻlamiz. Loʻlilar hech qachon kalta, tor, yengi kalta kiyim kiyishmaydi. Erga teggan ayollar bosh 

yalang yurishi mumkin emas, koʻylakning uzunligi toʻpigʻigacha boʻlishi lozim. Yosh qizlar 

turmushga chiqquncha oʻzlariga, yuzlariga oro berishlari mumkin. Erga teggan qiz uchun bu 

taqiqlanadi. Kiyinishdagi bu tartib va qoidaga amal qilinmasa urugʻdoshlari tanqidiga 

uchrashadi [11]. 

Bugungi kunda loʻlilar oʻzligini anglashida identiklikning qanday turlariga koʻra 

anglashini ham aniqlab olish muhim hisoblanadi. Masalan, loʻlilarni diniy identiklikka koʻra 

farqlab boʻlmaydi. Butun dunyoga keng tarqalgan loʻlilar hamisha yashagan oʻlka aholisi 

sigʻingan hamda oʻzlari uchun foyda keltirishi mumkin boʻlgan dinlarga eʼtiqod 

qilishgan.Oʻzbekiston loʻlilari islom diniga sigʻinishadi, shu bilan birga oʻzlarigagina xos eʼtiqod 

elementlari saqlanib qolganlar. 

Etnik oʻzlikni anglashning muhim belgilaridan biri til boʻlib, loʻlilarning tili va lahjasi bir-

biridan ajralib turadi. Masalan, Oʻzbekistonning turli mintaqalarida loʻlilar, asosan, birinchi til 

sifatida tojik, undan keyin esa oʻzbek tilida muloqot qilishadi. Surxondaryo viloyatining 

shimoliy hududlarida yashovchi loʻlilar tili Tojikistonning Sugʻd viloyati tojiklari lahjasiga 

oʻxshab ketadi. Surxondaryo loʻlilarida tojik va oʻzbek tilidan tashqari oʻzlarining mugʻat tili 

elementlari saqlanib qolgan. Mugʻat tili loʻlilarga xos boʻlgan ayrim soʻzlar va tojik tilining oʻziga 

xos shevasi aralashuvidan tashkil topgan boʻlib, bu tilni oʻzbek va tojiklar tushunmaydi [2].  

UNESCO Interactive Atlas of the Worldʼs Languages in Danger roʻyxatiga koʻra, Oʻrta 

Osiyo loʻlilarining tili yoʻqolib borayotgan tillar guruhiga kiritilgan. «Aniq xavf ostida» toifasiga 

kiritilgan bu tilda faqat qariyalar soʻzlashadi. 

Oʻrta Osiyo loʻlilarining soʻzlashuv tili haqida ayrim adabiyotlarda maʼlumotlar 

keltirilgan boʻlib, mualliflar tomonidan ularning lafzi mugʻat, abdol tili yoki zaboni panoyi kabi 

lahjalari qayd qilingan. Jumladan, I.Oranskiyning asarida bu borada atroflicha maʼlumotlar 

qayd qilingan [10]. Lafzi mugʻat loʻlilarga xos va oʻzbek yoki tojiklar uchun tushunarsiz til 

hisoblanadi. Abdol deganda «gadoy», «darvesh» kishi tushuniladi. Shuningdek, artistlar, 

sozandalar, qalandarlar, maddohlarning shevasi «abdal (abdol) tili» deyilgan [8]. Bu yerda 

loʻlilarning azaliy kasbiga ham nisbat berilgan. Zaboni panoyi esa forschada «yashirin til» degan 

tushunchani bildiradi. Loʻlilarda bunday yashirin tillarning (argo) mavjud boʻlishi yoki 

boʻlmasligi ijtimoiy shart-sharoitlar, turmush tarzi, mashgʻulot turi bilan izohlash mumkin. 

Masalan, turli hududlarda darbadar kezib koʻchma savdo, hunarmandchilik, sayyor tomoshalar 

koʻrsatuvchilik bilan shugʻullanuvchi guruh vakillari kasbiy faoliyatlarini himoya qiluvchi 

vosita sifatida yashirin tildan foydalanishgan. Oʻtroq hayot tarzini olib borib, asosan 

dehqonchilik bilan shugʻullanuvchi loʻlilar uchun esa, yashirincha soʻzlashishga ehtiyoj 

boʻlmagan. Demak, u yoki bu mashgʻulot turiga, ijtimoiy darajasiga qarab, qolaversa, yashash 

hududiga qarab loʻlilarning tillarida farqlanishlar paydo boʻlgan. 

Bugungi kunda loʻlilarining tilida mugʻatcha soʻzlar nisbatan kam saqlanib qolingan 

boʻlsada, ichki muloqotda yoshi kattalar orasida ham yosh avlod vakillari orasida ham 

qoʻllaniladi.  

Ilmiy adabiyotlarda qayd etilishicha, loʻlilarni hududiy identiklik jihatidan ham oʻrganish 

muammoli hisoblanadi. Masalan, Buxoro, Toshkent, Fargʻona vodiysi, Samarqand, 

Qashqadaryo, Surxondaryo loʻlilarning bir-biridan farqli jihatlari bor. Umumiy etnik 

xususiyatlar saqlangan boʻlsada, har bir hudud loʻlilari tili, tashqi koʻrinishi, kiyinish 

madaniyati, urf-odatlari jihatidan farqlanishi mumkin. 

Turli qishloqlarda loʻlililarning har xil etnik guruhlari aralash yashashadi. Biroq, ular 

oʻzaro hududiy jihatdan bir jamoa sifatida oʻzlikni anglaydilar. Masalan, Sherobod loʻlilari, 

Denov loʻlilari, Oqtepa loʻlilari va hokazo. 

Surxondaryo loʻlilari ham tojik tilida, ham oʻzbek tilida soʻzlashadi. Toshkentda loʻli 

ayollari roʻmol oʻramasliklari mumkin, ammo Surxondaryoda yashaydigan loʻlilar roʻmolsiz 

yurmaydi. Bu oʻsha hududda uzoq davrlar yashab turib, atrofdagi aholi bilan birgalikda oʻsha 

joyga xos xususiyatlar kasb etganligi bilan bogʻliqdir.  

Yaqin 10-20 yilgacha loʻli yigitlarining boshqa millatga uylanishga ruxsat berilmagan. 

Bunga oqsoqollar juda qattiq qarshilik qilishgan. Xalq orasida «Loʻliga uylanganning 7 pushti 

kuyadi», «Loʻliga uylanganning oxirati kuyadi» degan gap bor. Bu gapni ularning oʻzlari 

chiqarishgan, sababi, loʻli ayollari qadimdan tilamchilik, mayda-chuyda sotish, folchilik  

uchun koʻchaga chiqishadi.Boshqa yomon koʻz bilan qaramasin degan maʼnoda bu gapni  

chiqarishgan [4]. 

Oʻz-oʻzini nomlash – endoetnonim ham etnik guruh tomonidan oʻz identikligining bir 

belgisi sifatida qabul qilingan [9]. Maʼlumki, Surxon vohasi loʻlilari oʻzlarini mugʻat deb 

nomlaydilar. «Mugʻat» soʻzi mugʻ — oyga, olovga sigʻinuvchi tushunchasini bildirib, loʻlilarning 

qadimiy eʼtiqodi etnik guruhning shu nom bilan atalishiga asos boʻlgan. Biroq, bugungi kunda 

guruh vakillari bu soʻzning lugʻaviy maʼnosini bilmaydilar. Ushbu nomni bobolardan oʻtib 

kelgan etnonim sifatida eʼtirof etishadi. Demak, Surxondaryo viloyati loʻlilari misolida aytilsa, 

etnonim oʻzlikni anglashda muhim sanalmaydi. 

Loʻlilarning xoʻjalik va madaniy aloqalarida oʻzbeklar, tojiklar va boshqa xalqlar bilan 

yaqinlashuvi natijasida, ularning aksariyati oʻzga etnomadaniy muhitga singib ketishdi. 

Natijada, ular oʻzlarining millatlarini atashsa-da ham farqlanishlar turli xil tus oldi. 

Surxondaryo viloyatining turli joylarida yashaydigan loʻlilarni oʻzligini anglashida farqli 

jihatlari ham boʻlib, sotsiologik soʻrovnoma natijalariga asoslanadigan boʻlsak, Denov tumanida 

joylashgan qishloqlarda yashaydigan loʻlilar hujjatlarida oʻzlarini loʻli, baʼzan oʻzbek millati 

vakili sifatida qayd etishgan. Shahardagi loʻlilarning aksariyati esa oʻzlikni anglashda ikki xil 

qarash boʻlib, ular oʻzlarini «loʻli» deb bilsalar-da, ammo qoʻshni boʻlgan boshqa xalqlardan 

oʻzlarini farqlamaydilar, ajratmaydilar. Shaxsiy hujjatlarida esa oʻzbek yoki tojik sifatida qayd 

qilinadi.  

Shubhasiz, bunday holat maʼlum maʼnoda aralash nikohlarning ham taʼsirida boʻlib, eri 

loʻli, xotini oʻzbek oilalarida tugʻilgan bolalarning millati ota-onalari tomonidan oʻzbek, deb 

qayd qilingan [2].  

Yana bir holat koʻp hollarda loʻli oilasida voyaga yetgan bola pasport olish jarayonida 

shaxsiy identikligini loʻli, deb his qilsa-da, pasportiga oʻzbek tarzda yozdiradi. Buning sababi, 

ayrim axborotchilar pasportda loʻli deb qayd qilinsa, ularni ishga joylashishlari, haydovchilik 

guvohnomalarini olishi va boshqa shunga oʻxshash kundalik hayotda ayrim qiyinchiliklariga 

duch kelishi mumkinligi bilan bogʻliq, deb izohlashadi. Shuning uchun ular oʻzlarini oʻzbek, tojik 

deb qayd etishga harakat qiladilar [4]. 

Loʻlilarning milliy identikligini anglashida tarixiy vatan bilan bogʻliq qarashlarga ham 

alohida eʼtibor qaratish lozim. Maʼlumki, loʻlilarning tarixiy vatani Hindiston hisoblanadi. Shu 

bois XX asrning oxiri XXI asr boshlariga qadar loʻlilar oʻzlikni anglashda hindlar bilan bogʻlash, 

ularga bevosita aloqador xalq sifatida talqin qilish koʻproq mavjud boʻlgan. Tadqiqotlar 

jarayonida bu holatning misoli sifatida loʻli ayollarining yuzlariga, peshonalariga xol qoʻyish 

anʼanasida kuzatish mumkin. Shuningdek, ularning kiyinishda turli ranglarga boʻlgan intilish, 

oyoq yalang yurish ham hindlarga taqlid qilish belgisi, deb taʼkidlashadi. Lekin, hozirda bunday 

qarashlar keng tarqalmagan va loʻlilarning aksariyati oʻtmish ajdodlaridan farqli ravishda 

oʻzlarini oʻzbek xalqining bir boʻlagi sifatida eʼtirof etishadi. Oʻzlikni anglashda bunday 

oʻzgarishning asosiy sababi, fuqarolik identikligi bilan bogʻliq boʻlishi mumkin. 

Zamonaviy loʻli yoshlari oʻzlarini hindlarning avlodlari deb bilmaydilar. Ota yurtlari deb, 

Oʻzbekistonni tan olishadi. 

Loʻlilarning hududiy manzillari nuqtai nazaridan olib qaralganda, Surxondaryo 

viloyatining turli hududlarida yashaydigan loʻlilarning oʻzlikni anglashi farqli ekanligini koʻrish 

mumkin. Termiz, shahri atrofidagi loʻlilar koʻp asrlik oʻtroq turmush tarzida hayot kechirishi 

natijasida savdo-sotiq, hunarmandchilik kabi kasblarni egallab tilanchilikdan qisman voz 

kechishgan va natijada atrofdagi aholi bilan madaniy aloqalarni bogʻlaganligi bois oʻzlarini 

oʻzbek, tojik sifatida eʼtirof etishadi [2]. 

Shuningdek, Denov tumanida ham shunga oʻxshash holat kuzatiladi. Qishloq hududida 

tilanchilik qilish yoki ikkilamchi mahsulotlarni yigʻish bilan shugʻullanish imkoniyati yoʻq. 

Qishloqlar dehqonlar va chorvadorlardan iborat boʻlib, koʻproq natura xoʻjaligi (ayirboshlash) 

munosabati ustun turgan. Natijada, qishloq xoʻjaligi sohasini oʻzlashtirgan loʻlilarning 

ijtimoiylashish jarayoni faol kechib, oʻzbeklar bilan qorishuv sodir boʻlgan. Bu holat oʻzlikni 

anglashdagi oʻzgarishlarning asosiy omili boʻlib xizmat qildi [1].  

Ismoiltepa, Zang qishlogʻi loʻlilari esa yuqoridagi ikki hudud loʻlilaridan farq qiladi. 

Oʻzlikni anglashda loʻlilarga mansublik yaxshi saqlanib qolgan. Atrofdagi aholiga aralashib 

ketmagan. Chunki, ularning ijtimoiylashish jarayonlari boshlanganligiga koʻp vaqt boʻlgani yoʻq. 

Ikkinchidan, ularning hududi shahar atrofi boʻlganligi uchun tilanchilik qilishga va ikkilamchi 

mahsulotlar yigʻishga qulay boʻlib, anʼanaviy turmush tarzini tark etganlari yoʻq [3]. 

Mamlakatimizda mustaqillikning dastlabki yillarida ijtimoiy tabaqalanish sababli kam 

taʼminlangan hamda puldor «yangi loʻlilar» qatlami vujudga kela boshladi. Kam taʼminlangan 

nochor oilalar bolalarining koʻpchilik qismi maktablarga ahyon-ahyonda qatnasa, yana boshqa 

bir qismi umuman qatnamay qoʻydilar. Ana shu ahyon-ahyonda qatnaydigan yoki 

qatnamaydigan maktab yoshidagi loʻlilarning koʻpchiligi shaharlarda isiriq tutatib, 

mahallalarda uyma-uy yurib tilanchilik qilishmoqda [3]. Bu singari salbiy koʻrinishlarni 

Surxondaryo viloyatining turli hududlaridagi loʻli bolalar oʻqiydigan maktablarning barchasida 

kuzatish mumkin. 

Ijtimoiy tabaqalanish sababli vujudga kelgan «yangi loʻlilarning» koʻpchiligi bolalarini 

oliy maʼlumot olishi uchun harakat qilmoqdalar. Loʻlilarning mahalliy aholi orasida tarqoq 

holda yashagan qismi qoʻshni xalqlarning tili, urf-odati, moddiy va maʼnaviy madaniyatini 

egallab, asta-sekin qoʻshilib ketmoqdalar [4]. 

Mahalliy aholi bilan yonma-yon yashashi natijasida loʻlilar orasida savodxon kishilar 

paydo boʻla boshlagan. Ulardan oʻrta maʼlumotli, oʻrta-maxsus va hatto oliy maʼlumotli insonlar 

yetishib chiqqan. Ayrim oʻrta-maxsus va oliy maʼlumotli loʻlilar oʻz qavmidan ajralib, oʻzga etnik 

muhitga aralashib ketishga harakat qilmoqdalar [2]. 

Surxon vohasida yashagan loʻlilar orasida savodxonlik darajasi yetarli darajada emasligi 

ularning mahalliy xalqlardan alohidalanib, tigʻiz sharoitda yashashiga hamda ularni 

jamiyatning iqtisodiy va madaniy jihatdan qoloq qismi boʻlib qolishiga sabab bo‘lmoqda. 

Xulosa. Xulosa qilib aytganda, Surxondaryo loʻlilarining oʻzligini anglashi masalasi turli 

koʻrinishlarda namoyon boʻladi. Bu turfa xillik birinchidan tarixiy davr bilan bogʻliq boʻlsa, 

ikkinchidan joylashgan hududi bilan bogʻliq boʻlgan. Tarixiy davr nuqtai nazaridan loʻlilarning 

oʻtroqlashishi, ijtimoiylashishi, tevarak atrofdagi aholi bilan etnomadaniy yaqinlashishi 

ularning oʻzligini anglashini ham evrilishlarga uchrashiga sabab boʻldi. Buning dalili sifatida 

keksalar va yoshlarning tarixiy xotira, mentalitet, anʼanalarga sodiqlik tamoyillari oʻrtasidagi 

tafovutlarni misol qilib keltirish mumkin. Keksa avlod ota-bobolari toʻgʻrisidagi hayotiy 

voqealar, afsonalarni eslashadi, biroq yoshlar bu kabi xotiralarni saqlab qolishni muhim deb 

bilmaydi. Keksa avlod ichki nikohlar masalasida qatʼiy tursa, yosh avlod aralash nikohlarni 

inkor qilmaydi. Keksa avlod anʼanaviy turmush tarzi qoniqtirsa, yosh avlodni rivojlanish, 

qandaydir natijalarga intilish kam boʻlsada koʻzga tashlanadi. Umuman, avlodlar oʻrtasida milliy 

qadriyatlar oʻlchovi farq qiladi. 

